


Ўзбекистон касаба уюшмалари Федерациясининг Қашқадарё вилоят Кенгаши томонидан 2025 йилда амалга оширилган ишлар борасидаги
АХБОРОТИ
Ҳисобот даврида касаба уюшмалари ишини ва тузилмасини такомиллаштириш бўйича ҳам муайян ишлар қилинди.
[bookmark: _GoBack]Ҳозирда вилоят касаба уюшмаси ташкилоти таркибига Ўзбекистон касаба уюшмалари Федерациясининг Қашқадарё вилоят Кенгаши, 4 та тармоқ миқёсидаги вилоят кенгашлари, 2 нафар Республика Кенгашларининг вилоят бўйича масъул ташкилотчиси, 2 та тармоқ миқёсидаги бирлашган қўмиталар, 47 та шаҳар ва туман кенгашлари ва уларга қарашли 3049 та бошланғич ташкилотларда 683 минг 051 нафар касаба уюшма аъзоси бирлашган.
Ўзбекистон касаба уюшмалари Федерациясининг Қашқадарё вилоят Кенгашини аппарат ходимлари, тармоқ миқёсидаги вилоят кенгашлари, вилоят бирлашган қўмиталари, масъул ташкилотчилар ва тармоқ касаба уюшмалари шаҳар, туманлар кенгашлари томонидан нодавлат сектори корхона ва ташкилотларида касаба уюшма ташкилотлари тузиш, ишловчиларнинг ижтимоий-иқтисодий ва ҳуқуқий манфаатларини ҳимоялашга қаратилган локал ва меъёрий ҳужжатлар ишлаб чиқилишида амалий ёрдамлар кўрсатилди.
2025 йилда 4 та ижроия қўмита йиғилишида 28 та асосий масалалар кўрилди, 177 та масала сўров асосида ижроия қўмита қарорлари қабул қилиниб ҳал этилди.
Нодавлат секторидаги корхона, ташкилот ва муассасаларни касаба уюшмасига жалб этиш ҳозирда касаба уюшмалари ҳаётидаги энг долзарб масалалардан бири бўлиб қолмоқда.
Касаба уюшмалари афзалликларини тарғибот қилиш юзасидан амалга оширилган тизимли ишлар натижасида ҳисобот даврида 2697 та нодавлат секторига мансуб корхона, ташкилот ва муассасалар касаба уюшмасига жалб этилиб, уларда меҳнат қилаётган 100 минг 970 нафар ходимлар касаба уюшмаларининг хизмати билан қамраб олинишига эришилди.
Ҳисобот даврида касаба уюшма фаоллари ўқувига, айниқса, биринчи бор сайланган ва янгидан касаба уюшмаси тузилган ташкилотлар фаолларининг малака ва тажрибасини оширишга алоҳида эътибор қаратилди. Жойларда ташкил этилган ўқув-семинарларда 1360 нафардан ортиқ касаба уюшма фаоллари иштирок этдилар.
2025 йил касаба уюшмалари ҳаётида муҳим ва масъулиятли йил бўлди. Жорий йилнинг февраль-июнь ойларида қуйи бўғиндаги барча касаба уюшма органларида ҳисобот-сайлов йиғилишлари ва конференциялари бўлиб ўтди.
Вилоят Кенгаши раҳбарияти, Ижроия қўмита аъзолари ва барча масъул ходимлар ҳисобот-сайловларини тайёрлаш ва уни ўтказишда иштирок этдилар. Касаба уюшмалари органлари раҳбарлари этиб сайланганларнинг 707 нафари биринчи бор сайланганлар бўлиб, улар жами сайланганлар сонига нисбатан 23,4 фоизни ташкил этади. Сайланганлар орасида хотин-қизлар 42,8 фоизни, 30 ёшгача бўлган ёшлар 6 фоизга яқинни ташкил қилади. Шуни алоҳида таъкидлаш жоизки, бу йилги сайловлар жараёнида кейинги ўн йилликлар ичида биринчи марта бошланғич ташкилотлар раисларини муқобиллик асосида сайлаш амалиёти қўлланди. 108 та ташкилотда раислар 2-3 нафар номзодлар ичидан ёпиқ-яширин овоз бериш йўли билан танлаб олинди.
Вилоятдаги юридик шахс мақомидаги корхоналарда тузилган жамоа шартномаларининг 2024 йилда бажарилиши ҳамда 2025 йил учун янги жамоа шартномаларини қабул қилиш бўйича ўтказиладиган умумий йиғилиш (конференция)лар тўғрисида вилоят Кенгаши Ижроия қўмитасининг 2025 йил             30 январдаги 16-18 “с” сонли  қарори  бўлим томонидан ишлаб чиқилди. Мазкур қарор билан жамоа шартномаси муҳокамаси бўйича ўтказиладиган умумий йиғилиш (конференция)ларда иштирок қилишлари ва бошланғич касаба уюшма қўмитаси раисларига мазкур масалада услубий ва амалий ёрдамлар кўрсатиш учун вилоят Кенгаши, тармоқ касаба уюшмалари вилоят кенгашларидан масъул ходимларидан жамоа шартномаси муҳокамаси бўйича ўтказиладиган умумий йиғилиш (конференция)ларга вакил қилиб бириктирилди.
2024 йилда бажарилиши бўйича кенгаш аппарати раҳбарияти ва ходимлари томонидан белгиланган корхона, ташкилот ва муассасаларда ўтказиладиган умумий йиғилиш (конференция)ларнинг 96 тасида иштирок этилган.
2025 йил 1 январь ҳолатига 2-ЖШ шакл статистик ҳисоботларига кўра, касаба уюшмаси хизматига олинган юридик шахсларнинг 14 529 тасида жамоа шартномалари тузилган ва қамров 99,9 фоизни ташкил этган.
Мазкур йўналишда Ўзбекистон касаба уюшмалари Федерациясининг Қашқадарё вилоят кенгаши билан вилоят Камбағалликни қисқартириш ва бандлик бошқармаси ўртасида 2025 йил учун имзоланган қўшма тадбирлар режаси асосида жойлардаги касаба уюшмаси ташкилотлари томонидан ҳудудларда яратилган янги иш ўринларида меҳнат қилаётган фуқароларнинг меҳнат ва меҳнатни муҳофаза қилишга оид ҳуқуқлари, улар учун белгиланган қўшимча имтиёз ва кафолатлар, дам олиш шароитлари яратилганлиги қонун ҳужжатларида белгиланган тартибда ўрганилиб, бу борада аниқланган камчиликларни бартараф этиш юзасидан зарур чора-тадбирлар кўрилди.
Жумладан, Вилоятда 2025 йилда ижтимоий муҳофазага муҳтож ва иш топишда қийналаётган шахсларни ишга жойлаштириш учун банд қилиб қўйиш топшириғи белгиланган корхоналар сони 637 тани, уларда ишловчилар сони 119 562 тани, шундан ногиронлар учун мўлжалланган иш ўринлари сони 137 тани ташкил этган.
Ўзбекистон касаба уюшмалари Федерациясининг Қашқадарё вилоят Кенгаши билан вилоят Камбағалликни қисқартириш ва бандлик бошқармаси ўртасида мазкур масала юзасидан ахборот алмашиб туриш йўлга қўйилган бўлиб, ҳар ой якуни бўйича банд қилинган (квота) иш ўринлари топшириғининг йўналишлар бўйича бажарилиши ҳамкорликда таҳлил қилиб келинмоқда.
Хусусан, 2025 йилнинг 30 декабрь ҳолатида вилоят Камбағалликни қисқартириш ва бандлик бошқармасидан туман ва шаҳарлар кесимида олинган маълумотлар таҳлил қилиб кўрилганда, ижтимоий муҳофазага муҳтож ва иш топишда қийналаётган шахсларни ишга жойлаштириш учун 637 та корхонада банд қилиб қўйилган иш ўринларига 2195 нафар шахслар ишга жойлаштирилган.
2025 йилнинг 30 декабрь ҳолатида жинси бўйича квота иш ўринларига жойлаштирилганларнинг 936 нафарини эркаклар, 1259 нафарини аёллар ташкил этган. Шу жумладан:
-ёлғиз ота, оналар ҳамда 14 ёшгача ва ногирон болалари бўлган 797 нафар фуқаро (йиллик топшириқ 650 та, бажарилиши 122,6 %);
-умумий ўрта ва ўрта махсус касб-ҳунар таълими муассасаларини тугатган      1049 нафар ёшлар (йиллик топшириқ 1035 та, бажарилиши 101,3 %);
-муддатли харбий хизматдан бўшаганлар 64 нафар фуқаро (йиллик топшириқ 103 та, бажарилиши 62,1 %);
-ногиронлиги бўлган 122 нафар фуқаро (йиллик топшириқ 137 та, бажарилиши 89,0 %);
- пенсия ёшига яқинлашиб қолган 84 нафар фуқаро (йиллик топшириқ 81 та, бажарилиши 103,7 %);
-жазони ўташ муассасаларидан ёки суднинг қарорига кўра тиббий тусдаги мажбурлов чоралари қўлланилган шахслар 46 нафар (йиллик топшириқ 73 та, бажарилиши 63,0 %);
-одам савдоси қурбони бўлганлар шахслар 2025 йилни декабрь ойида квота иш ўринларига 1 нафар фуқаро жойлаштирилган (йиллик топшириқ 24 та, бажарилиши 4,1 %);
-атрофдагилар учун хавф туғдирмайдиган ижтимоий аҳамиятли касалликлардан азоб чекувчи шахслардан 18 нафар фуқаро (йиллик топшириқ 28 та, бажарилиши 64,3 %).
Вилоят бўйича 2025 йилда квота иш ўринлари ташкил этиш топшириғини олган жами 637 та корхона, ташкилот ва муассасаларнинг барчаси касаба уюшмалари хизматига олинган ташкилотлар бўлиб, улар тегишли тартибда тармоқ касаба уюшмалари туман, шаҳар кенгашлари, бошланғич касаба уюшма ташкилотлари томонидан жамоатчилик назоратига олинган. Квота иш ўринлари топшириғи белгиланган корхоналарнинг барчасида фуқароларни ишга қабул қилиш жараёнида, бевосита касаба уюшмаси ташкилотидан таништирув суҳбатидан ўтказилиб, корхоналарда қабул қилинган жамоа шартномалари билан таништирилиб борилиши йўлга қўйилган.
Тармоқ корхоналарида ходимларга иш ҳақини тўлаб беришда амалдаги қонунлар ва Ҳукумат қарорларида белгилаб қўйилган талабларга риоя қилинмаганлиги оқибатида 2025 йилнинг 1 январь ҳолатида қарздорлик 1409,3 млн.сўм иш ҳақидан қарздорликни ташкил қилган бўлса касаба уюшмалар томонидан кўрилган чора-тадбирлар туфайли 2026 йилнинг 1 январь ҳолатида 752,9 млн. сўм қарздорликни камайтирилишига эришилди.
Ишчи-ходимларга тўланаётган иш ҳақи ва уларнинг малака даражасига мувофиқлиги бўйича 410 та ташкилотда 32759 ходимларга тўланаётган иш ҳақи уларнинг малака даражасига мувофиқлиги ўрганилди.
Ўзбекистон касаба уюшмалари Федерациясининг Қашқадарё вилоят Кенгашига аъзо ташкилотларда БМТ Хотин-қизларни камситишнинг барча шаклларига барҳам бериш қўмитасининг якуний тавсияларини амалга ошириш юзасидан 2022-2025 йилларга мўлжалланган Миллий харакатлар режаси ижросини таъминлаш бўйича Ўзбекистон касаба уюшмалари Федерацияси чора-тадбирларининг 3-банди бўйича 413 та корхона ташкилот ва муассасаларда хотин-қизларга ижтимоий ва ҳуқуқий масалалар юзасидан манзилли ёрдамлар кўрсатилди.
Вилоятдаги иш берувчилар томонидан иш ҳақининг кафолатланган энг кам миқдорига оғишмай риоя қилиниши устидан касаба уюшмалари томонидан 538 та корхона, ташкилот ва муассасаларда жамоатчилик назорати ўтказилиб қонун бузилиши ҳолатлари аниқланмади.
2025 йил давомида 49 та корхона ва ташкилотларда меҳнат хавфсизлиги 
ва гигиенаси бўйича назорат-профилактика ишлари олиб борилди. Корхона ва ташкилотларда ишловчи аёллар 11521 нафар, Тиббий кўрикдан ўтган аёллар 
11521 нафарни ташкил этади. Меҳнат муҳофаза қилиш бўйича йўриқлар берилиши, ўқитилиши ва билимлари синалганлари 11521 нафарни ташкил қилади, Махсус кийим, махсус пойафзал ва шахсий ҳимоя воситалари билан таъминланганлари 
6228 нафар, Ўрнатилган меъёрларга асосан барча ноқулай ва зарарли иш ўринлари мавжуд бўлган корхона ва ташкилотларда маиший-санитария хоналари яъни; кийимхона, ювиниш, аёлларнинг шахсий гигиена хоналари билан тўлиқ жихозланган.
49 та корхона ва ташкилотларга меҳнатни муҳофаза қилиш ишларини тизимли ташкил этиш борасида жамоатчилик назорати ўтказилди. Жамоатчилик назорати жараёнида 204 та камчликлар аниқланди ва касаба уюшмаларининг аралашуви билан 195 та камчилик жойида бартараф этилди. Олиб борилган жамоатчилик назорати жараёнларида 49 та корхоналарга амалий ёрдам кўрсатилди. Ҳудудларда хотин-қизлар учун корхона, ташкилот ва муассасаларда меҳнатни муҳофаза қилиш ишларини ташкил этиш, уч поғонали маъмурий-жамоатчилик назоратини ўрнатиш, ходимларни меҳнат муҳофазаси бўйича ўқитиш, меҳнат шароити ноқулай ишларда банд бўлган ходимлар учун белгиланган меъёрлар асосида сут ва даволаш-профилактика озиқ-овқатлари, махсус кийим-бош, махсус пойафзал, бошқа шахсий ҳимоя ва гигиена воситалари билан бепул таъминлаш, ходимларни даврий тиббий кўрикдан ўтказиш, болалар соғломлаштириш оромгоҳларида ишловчи ходимларни меҳнат муҳофазаси бўйича ўқитиш ва билимларини синаш аҳволи ўрганилди. Ўрганилган ташкилотларда аёллар учун маиший-санитария хоналари, жумладан, гардероб, ювиниш хоналари, шахсий гигиена хоналари ташкил этилганлиги ва ўрнатилган меъёрларга асосан жиҳозланганлиги аниқланди.
2025 йил давомида вилоятдаги касаба уюшмаларига аъзо ташкилотларда ишлаб чиқариш билан боғлиқ ҳолда 24 та бахтсиз ҳодиса содир этилган бўлиб, шундан 4 та гуруҳий, 10 таси ўлим билан тугаган, 18 таси оқибати оғир бахтсиз ҳодисани ташкил этади. Содир бўлган 4 та бахтсиз ҳодиса агросаноат мажмуи ходимлари касаба уюшмаси тизимидаги, содир бўлган 3 та бахтсиз ҳодиса тадбиркорлик бизнес ва хизмат кўрсатиш соҳалари ходимлари касаба уюшмаси тизимидаги, 1 та гуруҳий оқибати ўлим ҳамда оқибати оғир билан тугаган бахтсиз ҳодиса таълим ва фан ходимлари касаба уюшмаси тизимида содир бўлган, 1 та гуруҳий, 8 та ўлим ва 3 та оқибати оғир бахтсиз ҳодиса энергетика, нефт-газ ва геология касаба уюшмаси тизимидаги, 1 та гуруҳий 3 та оқибати оғир билан тугаган бахтсиз ҳодиса Транспорт, йўл ва капитал қурилиш индустрияси ходимлари касаба уюшмаси тизимидаги ҳамда 1 та оқибати оғир билан тугаган бахтсиз ҳодиса Давлат муассасалари ходимлари касаба уюшмаси тизимидаги, 1 та ўлим билан тугаган бахтсиз ходиса Ахборот технологиялари ва оммавий коммуникация ходимлари касаба уюшмаси тизимидаги, 1 та гуруҳий, 2 та оқибати оғир, 1 та оқибати енгил бахтсиз ҳодиса кимё ва фармацевтика саноати ходимлари касаба уюшмалари тизимидаги ташкилотларга тўғри келади.
Бахтсиз ҳодиса сабаблари мутахассислар томонидан таҳлил этиб келинмоқда. Бахтсиз ҳодисалар оқибатида жабрланганлар ва боқувчисини йўқотганлиги учун зарар тўловини олиш хуқуқига эга бўлган шахсларга иш берувчилар ва касаба уюшмаси маблағларидан 655 919 835 (олти юз эллик беш миллион тўққиз юз ўн тўққиз минг саккиз юз ўттиз беш минг) сўм миқдорида моддий ёрдам ва қўшимча тўловлар, касаллик варақасидан 98 619 013 (тўқсон саккиз миллион олти юз ўн тўққиз минг ун уч минг) сўм миқдорида ҳамда суғурта компанияси томонидан 961 583 260 (тўққиз юз олтмиш бир миллион беш юз саксон уч минг икки юз олтмиш минг) сўм миқдорида тўловлар тўлаб берилди.
Мурожаатларни кўриб чиқиш самарадорлигини ошириш, меҳнаткашларнинг касаба уюшмаларига тўғридан-тўғри боғланишига имкон яратиш, доимий ва сифатли ҳуқуқий ёрдам кўрсатилишини кафолатлаш мақсадида Ўзбекистон касаба уюшмалари Федерациясининг Қашқадарё вилоят Кенгаши қошида “Ишонч телефони” жорий этилиб, доимий фаолияти йўлга қўйилди.
Вилоят Кенгашига 2025 йилда 69 та ёзма, 17 та оғзаки, 76 та ишонч телефони, 98 та электрон жами 260 та мурожаатлар келиб тушган.
Шундан Ўзбекистон Республикаси Президентига Ишонч телефонидан 145 та, Халқ қабулхоналаридан 11 та, Хотин-қизлар муаммолари бўйича 1211 ишонч телефони орқали 4 та мурожаатлар келиб тушган.
Ушбу келиб тушган мурожаатларнинг 56 таси қаноатлантирилган мурожаатлар, қонун бузилиш ҳолатларини бартараф этиш тўғрисида 12 та ҳолатда ёзма кўрсатмалар киритилган, мурожаатларни ўрганиш натижасида 42 та шахслар ҳуқуқлари тикланган ва ходимларга 102 млн 550 минг сўм миқдоридаги иш ҳақлари ва бошқа тўловлари ундириб берилди. Шунингдек, Фуқаролик ишлари бўйича судларга 12 та даъво аризалари киритилиб 61 млн. 212 минг сўм иш ҳақлари ундириб берилган.
Жорий йилнинг ўтган даврида ходимларнинг меҳнатини муҳофаза қилиш, ижтимоий-иқтисодий ҳуқуқ ва манфаатларига таалуқли бўлган норматив-ҳуқуқий ҳужжатларга риоя этилиши бўйича 27 та ташкилотларда жамоатчилик назорати олиб борилди. Жамоатчилик назорати жараёнида 368 та камчилликлар аниқланиб 22 та кўрсатма киритилди ва камчилликлар бартараф этилганлиги тўғрисида ёзма маълумотлар олинди. Жамоатчилик назорати натижасида киритилган кўрсатмаларга асосан 615 нафар ишчи ходимларни 675 миллион 900 минг сўмлик иш ҳақлари ундириб берилди.
Фуқаролардан келиб тушган 102 та мурожаатлар ўрганилди ва 12 ҳолатда кўрсатмалар киритилиб, судларга 12 та ҳолатда даъво аризалари киритилди, мутахасис сифатида ва суд жараёнида 40 маротаба иштирок этиб, 536 та фуқарони ҳуқуқлари тикланди ва 3 миллиард 401 миллион иш ҳақлари ундириб берилди.
Корхона ва ташкилотларда меҳнатга оид қонун ҳужжатлари бўйича 51 та семинарлар ўтказилди ва 6 маротаба Ишонч газетасига, Қашқадарё вилоят телевидениеси орқали 4 маротаба чиқишлар қилинди.
Маданий-маърифий ҳамда жисмоний тарбия ва спорт соғломлаштириш йўналишлари бўйича муайян ишлар амалга оширилди.
Жумладан, Ўзбекистон касаба уюшмалари ҳаракатининг 120 йиллик  байрамига бағишланган спортнинг шахмат  тури бўйича  жорий йилнинг 18 апрель куни Қарши шаҳридаги “Ёшлар маркази” спорт саройида ўтказилган “Ўзбекистон касаба уюшмалари Федерацияси кубоги” шахмат мусобақасининг вилоят босқичи ўтказилди.
Мусобақанинг ҳал қилувчи, якуний босқичида 64 нафар шаҳар ва туманларда ғолибликни қўлга киритган интеллектуал салоҳият эгалари Республика босқичига йўлланма учун дона суришди. Ҳар бир юриш, ҳар бир қарор шахматнинг буюк ақл ва матонат майдони эканлигини яна бир бор кўрсатди.
Беллашувлар Халқаро шахмат федерациясининг амалдаги қоидалари асосида, рапид йўналишида аёллар ва эркаклар ўртасида ўтказилди. Ҳар бир мусобақа 7 турда швейцарча тизимда бўлиб ўтди. Иштирокчиларга ўйин охирига қадар 10 дақиқа вақт берилди, биринчи юришдан бошлаб ҳар юришга 2 сониядан вақт қўшиб борилди.
Қизғин тарзда ўтказилган мусобақаларнинг якуний натижаларига кўра, эркаклар ўртасида Яккабоғ тумани 39-сонли мактаб ўқитувчиси Нормумин Эшмуродов – биринчи, Косон тумани 11-сонли мактаб ўқитувчиси Ўлмас Ҳақбердиев – иккинчи, Шахрисабз тамани 36-сонли мактаб техник ходими Нурулло Хўжақулов – учинчи ўринни эгаллашди.
Аёллар баҳсида эса Косон тумани 71-сонли мактаб ўқитувчиси Дилором Холмуминова ғолибликни яъни фахрли биринчи ўринни қўлга киритди. Муборак тумани Баркамол авлод болалар мактаби тўгарак раҳбари Раъно Қўзиева – иккинчи, Кўкдала тумани 6-сонли мактаб ўқитувчиси Дилшода Пардаева эса учинчи ўринни қўлга киритди.
Энг яхши натижани қайд этган иштирокчилар Республика босқичида ҳам муносиб ўринларни эгаллаб “Чинобод плаза” санаторийсига 10 кунлик йўлланмага эга бўлишди.
Ўзбекистон касаба уюшмалари Федерациясининг Қашқадарё вилоят Кенгаши томонидан, Ўзбекистон касаба уюшмалари ҳаракатининг 120 йиллик  байрамига ҳамда “Ўзбекистон – 2030” стратегиясини “Атроф-муҳитни асраш ва “яшил” иқтисодиёт йили” муносабати билан вилоятдаги Мактабгача ва мактаб таълими тизимидаги мактаб ўқитувчилари ўртасида "Соғлом танда - сифатли таълим" шиори остида “Ўзбекистон касаба уюшмалари Федерацияси кубоги” учун спорт мусобқалари ўтказилди.
Мазкур мусобақанинг вилоят босқичи Қарши олимпия ва паралимпия спорт турларига тайёрлаш марказининг спорт залида ўтказилган вилоят босқичида 
500 нафарга яқин педагоглар спортнинг мини-футбол, шахмат, шашка, стол тенниси, волейбол турлари бўйича беллашдилар.
Мусобақалар якунига кўра, спорт турлари бўйича ғолибликни қўлга киритган барча иштирокчилар ташкилотчиларнинг тегишли диплом ва медаллари ҳамда эсдалик совғалари билан тақдирланди.
Умумжамоа ҳисобида эса Ғузор тумани ғолибликни қўлга киритиб, “Касаба уюшмаси кубоги” ҳамда Ўзбекистон касаба уюшмалари Федерацияси томонидан таъсис этилган 30 млн. сўм пул мукофоти билан тақдирланди.
Шунингдек, “Ўзбекистон – 2030” стратегиясини “Атроф-муҳитни асраш ва “яшил” иқтисодиёт йили” дастур бандлари 117,5 фоизга бажарилиб, ижроси учун 
9 млрд. 659,2 млн. сўм маблағ сарфланган.
Дастур доирасида ёш авлодда Ватанга муҳаббат ва садоқат ҳисларини шакллантириш мақсадида 1-июнь “Халқаро болаларни ҳимоя қилиш куни”га бағишлаб эҳтиёжманд оила фарзандлари ҳамда оилавий болалар уйлари тарбияланувчиларининг 2093 нафари театр, музей, концерт ва маданият-истироҳат боғларига ташрифлари ҳамда “Биз мустақиллик фарзандларимиз” шиори остида 1010 нафар болажонларимиз учун саёҳатлар ташкил этилди.
Бу тадбирлар учун учун, касаба уюшмалари ҳисобидан 133,8 млн. сўм маблағ ажратилган.
Дастур доирасида    жамоа шартномалари ва тармоқ келишувларига киритиш орқали 15 минг 107 нафар, шундан 11 минг 187 нафари вилоятдаги диққатга сазовор қадамжоларга, 3920 нафарини республикамиз бўйлаб тарихий шаҳарларга, ходимлар ҳамда уларнинг оила аъзоларининг саёҳатлари ташкил этилди. Шунингдек, байрамлар муносабати билан кекса авлод вакилларининг 104 нафарини республикамизнинг тарихий шаҳарларига саёҳатлари ҳам ташкил этилди. Мазкур мақсадлар учун 2679,0 млн. сўм, шундан 984,2 млн. сўми касаба уюшмалари маблағлари ҳисобидан, 1694,8 млн. сўм иш берувчилар ҳисобидан сарфланган.
Ходимларнинг бўш вақтларини сермазмун ўтказишлари, уларни маънавий озуқа олишлари, бой маданиятимиз ва тарихий меросимиз билан яқиндан таништириш мақсадида 6339 нафар ходимлар учун, шундан, 3618 нафари учун концертга, 1030 нафари учун театрга, 1691 нафари учун музей ва кўргазма залларига ташриф уюштирилди. Мазкур тадбирлар учун 330,7 млн. сўм, шундан 172,0 млн. сўми касаба уюшмалари ҳисобидан, 158,7  млн. сўм иш берувчилар ҳисобидан сарфланган.
14-январ – Ватан ҳимоячилари куни муносабати Ўзбекистон Республикаси суверенитети ва мустақиллигини ҳимоя қилиш бўйича хизмат мажбуриятини бажариш вақтида ҳалок бўлган 34 нафар ҳарбий хизматчиларнинг оила аъзоларига 7.0 млн сўмлик совғалар топширилди. Хотира ва Қадрлаш куни муносабати билан хизматда халок бўлган 34 нафар ҳарбий хизматчиларнинг оила аъзоларига 19.2 млн сўмлик моддий ёрдам кўрсатилди.
Меҳнат жамоаларида “Ўзбекистон – 2030” стратегияси”ни “Атроф-муҳитни асраш ва “яшил” иқтисодиёт йили”да амалга оширишга доир Давлат дастурининг мазмун-моҳияти бўйича маънавият соатлари, давра суҳбатлари ўтказиб борилди.
Байрамлар арафасида вилоят касаба уюшмалари ташкилотлари томонидан “Саховат” ва “Мурувват” уйларида яшовчиларнинг ҳолидан хабар олиниб, 108,0 млн. сўмлик ҳомийлик ёрдами кўрсатилди.
Вилоятдаги меҳнат жамоаларида “Тинчлик ва осойишталик, миллатлараро тотувлик – бебаҳо неъмат” мавзусида маданий-маърифий тадбирлар ташкил этиб келинди.
Ҳисобот даврида 2746 та корхона, ташкилот ва муассасаларда “Маънавият соатлари” ташкил этилиб, уларда 462 минг 185 нафар ишчи-ходимларнинг иштироки таъминланди. Меҳнат жамоаларида “Ўзбекистон – 2030” стратегияси”ни “Атроф-муҳитни асраш ва “яшил” иқтисодиёт йили”да амалга оширишга доир Давлат дастурининг мазмун-моҳияти бўйича маънавият соатлари, давра суҳбатлари ўтказиб келинди.
Шунингдек, Дастур доирасида жамоа шартномалари ва келишувлари орқали 8307 нафар аҳолининг кам таъминланган қатламини ижтимоий ҳимоялаш мақсадида 4 млрд. 979,9 млн. сўмлик чора-тадбирлар амалга оширилди.
Вилоятимиздаги барча меҳнат жамоаларида касаба уюшма фаоллари иштирокида 8 март – Халқаро хотин-қизлар куни муносабати билан “Аёлга эхтиром”, “Янги Ўзбекистонни барпо этишда хотин қизларнинг ўрни” номли маданий-маърифий байрам тадбирлари юқори савияда ҳамда кўтаринки руҳда ўтказилди. Меҳнат жамоаларида 3000 нафардан ортиқ ўз касбининг фидойилари бўлган илғор хотин-қизлар, шунингдек, меҳнат фахрийларига байрам муносабати билан жами 444,8 млн. сўмлик совғалар берилди ва моддий рағбатлантирилди. Уйида ётиб қолган, 205 нафар ногирон ва ижтимоий ҳимояга муҳтож аёлларнинг ҳолидан хабар олинди, уларга 39,7 млн. сўмлик моддий ва маънавий ёрдамлар кўрсатилди. 209 нафар эҳтиёжманд оила аёллари учун вилоятдаги диққатга сазовор жойларга, 45 нафари учун республиканинг тарихий шаҳарларига саёҳатлар ташкил этилди. Ушбу мақсадлар учун 59,4 млн. сўм сарфланди.
Наврўз умумхалқ байрами муносабати билан берилган дам олиш кунларида жами 3066 нафар меҳнаткашлар учун, шундан 303 нафари республикамизминг ҳамда 2763 нафари учун  ўз ҳудудларидаги диққатга сазовор жойларга саёҳатлари ташкил этилди. 15 минг нафардан ортиқ ходимлар ва уларнинг оила аъзолари учун вилоят, туман ва шаҳарлардаги истироҳат боғларида ташкил этилаётган маданий тадбирлар ҳамда театр, концертларга ташрифлари уюштирилган бўлса, кекса авлод вакилларининг 23 нафарини республиканинг тарихий шаҳарларига саёҳатларини ташкил этилди. Меҳнат жамоаларида, шунингдек, санаторийларда Наврўз байрамининг тарихи, анъана ва қадриятларимизнинг моҳиятини ва аҳамиятини кенг ёритувчи, она заминни ардоқлаб, унинг неъматларини, бугунги тинч ҳаётни қадрлаб, шукроналик туйғуси билан яшашга даъват қилувчи “Қадриятларинг боқий бўлсин, Наврўз!” номли маънавий-маърифий тадбирлар вилоятдаги 1000 дан ортиқ корхона ва ташкилотларда ташкил этилди.
9 май - Хотира ва Қадрлаш куни – умумхалқ байрами муносабати билан меҳнат жамоаларида уруш ва меҳнат фахрийлари иштирокида “Инсон қадри улуғ, хотира – муқаддас”, “Мардлик ва жасорат – ҳамиша барҳаёт” шиорлари остидаги маданий-маърифи тадбирлар амалга оширилди. Вилоят касаба уюшмалари тизимидаги корхона, ташкилот ва муассасалардаги “Фахрийлар кенгаши”нинг аъзолари бўлган 100 дан ортиқ меҳнат фахрийларининг уйларига бориб ҳолидан хабар олинди, 14,8 млн сўм касаба уюшмасини маблағи сарфланди ва фахрийлар ўзлари ишлаган жамоадаги тадбирларга таклиф этилиб, ташкилот ва муассасаларда ёш ходимлар билан учрашувлари ташкил этилди.
Дастур доирасида ёш авлодда Ватанга муҳаббат ва садоқат ҳисларини шакллантириш мақсадида 1-июнь “Халқаро болаларни ҳимоя қилиш куни”га бағишлаб эҳтиёжманд оила фарзандлари ҳамда оилавий болалар уйлари тарбияланувчиларининг 2093 нафари театр, музей, концерт ва маданият-истироҳат боғларига ташрифлари ҳамда “Биз мустақиллик фарзандларимиз” шиори остида 1010 нафар болажонларимиз учун саёҳатлар ташкил этилди.
Бугунги кунда мамлакатимизда 130 дан зиёд миллат ва элат вакиллари яшаб, барча соҳа ва тармоқларда фидокорона меҳнат қилиб, жонажон Ўзбекистони-мизнинг равнақи ва гуллаб-яшнашига муносиб ҳисса қўшиб келмоқдалар. Вилоятнинг барча туман, шаҳарларида 30 июль – Халқлар дўстлиги куни муносабати билан рус, тожик, араб миллий марказлари иштирокида “Дўстлик ҳафталиги” тадбирлари бўлиб ўтди. Ушбу тадбирларда 10000 нафардан ортиқ турли миллат вакиллари иштирок этдилар.
Ўзбекистон Республикаси давлат мустақиллигининг ўттиз тўрт йиллиги муносабати билан республикада ўтказиладиган ободонлаштириш ойлигида ҳамда 22-23 август кунлари ўтказилган умумхалқ хайрия ҳашарида фаол иштирок этилди.
Байрам муносабати билан вилоят Кенгаши ва тармок кенгашлари томонидан 191 нафар (61,8 млн)  меҳнат фахрийларига, Қарши шахридаги “Мурувват” уйи,  “Саховат” уйларида яшаётганларга (45,2 млн сўмлик) ва “Аёллар дафтари”га киритилган ҳамда кўмакка муҳтож 56 нафарига 19,7 млн сўмлик ҳомийлик ёрдами кўрсатилди. Ўзбекистон Республикасининг суверенитети ва мустақиллигини ҳимоя қилиш бўйича хизмат мажбуриятини бажариш вақтида ҳалок бўлган 48 нафар ички ишлар ходимларнинг оилаларидан хабар олиниб, уларга 24,9 млн. сўмлик моддий ёрдамлар берилди. Меҳнат жамоаларида “Ўзбекистон Республикаси давлат мустақиллигининг 34 йиллиги: Янги Ўзбекистонда “Инсон қадри учун” деган устувор тамойил асосида олиб борилаётган ислоҳотлар” мавзусида “Маърифат соатлари” ўтказиб келинмоқда.
Вилоятдаги 17 та болалар соғломлаштириш оромгоҳларида 5 та муҳим ташаббус асосида спорт мусобақалари, китобхонлик кунлари, викториналар, компьютер саводхонлиги тўгараклари шунингдек, “Она Ватан - менинг нигоҳимда” расмлар танлови, “Янги Ўзбекистон фарзандиман”, “Мустақиллик Она диёрим байраминг муборак!” номли маданий-маърифий тадбирлар ташкил этилди. Уларда 22 минг нафардан ортиқ болалар иштирок этдилар.
Касб байрамлари муносабати билан бошланғич ташкилотларда  касбий маҳоратни оширишга қаратилган кўрик-танловлар, маданий тадбирлар, меҳнат фахрийларининг ёшлар билан учрашувларини амалга ошириб келинди.
Вилоят Кенгаши томонидан ташкил этилган барча тадбирлар Республика ва маҳаллий оммавий ахборот воситалари ҳамда ижтимоий тармоқлар орқали кенг ёритиб борилди.
Вилоятда жорий йилги ёзги соғломлаштириш мавсумида 17 та стационар оромгоҳларда амалга оширилди. Мавсум 5 июндан бошланиб, 17 август кунига қадар давом этди. Мавсум давомида 17 та стационар оромгоҳларда дам олдириш режалаштирилган 23130 нафар ўрнига 22689 нафар (98,0 фоиз) болалар соғломлаштирилди.
Болаларнинг дам олишини ва соғломлаштирилишини ташкил этиш депараменти тасарруфидаги 12 та болалар оромгоҳида 19280 нафар ўрнига 19855 нафар (103 фоиз) болалар дам олдирилди.
Ўзбекистон касаба уюшмалари Федерациясининг Қашқадарё вилоят Кенгашини расмий веб-сайти янада такомиллаштирилиб борилмоқда, ҳозирда веб-сайт орқали 12 турдаги интерактив хизматлари кўрсатиб борилмоқда.
Касаба уюшмалари ташкилотлари билан давлат ва хўжалик бошқаруви органлари, маҳаллий ижро этувчи ҳокимият органлари ўртасида E-Xat - ҳимояланган электрон почта тизимини доимий ишлаши таъминлаб келинмоқда.
Вилоят Кенгашининг ёшлар бирлашмаси томонидан биринчи ярим йилликда               94 та тадбирлар ташкил этилиб, меҳнат жамоаларидаги 35 минг  нафари ёш ишчи ходимлар ушбу тадбирларга иштирок этдилар.
Вилоятдаги ёш ходимларнинг ҳуқуқий онгини янада ошириб бориш, уларда меҳнаткашларнинг ижтимоий-иқтисодий, ҳуқуқ ва манфаатларига дахлдорлик туйғусини ривожлантириш мақсадида касаба уюшмаси сайланма органларида ёш ходимларнинг сайланишига эришилди. Жумладан 3027 нафардан 295 нафари ёш ишчи-ходимлар сайландилар.
Ёшларнинг ҳар томонлама етук мутахассис бўлиб камол топишига интилишларини қўллаб-қувватлаш мақсадида вилоятимизда ташкилот ва корхоналарда фаолият юритаётган ёш ходимлар учун “Йилнинг энг фаол ёш мутахассиси” танлови ташкил этилди.Ушбу танловга кўра “Энг ёш ишчи касб эгаси” “Энг ёш маданият ходими” кўрик танловларида 450 нафар иштирокчилар сони шундан 300 нафари ёшларни ташкил этади.
Ташкилотдаги ёш ходимларнинг ташаббус ва қизиқишларини яқиндан ўрганиш ҳамда ёш ходимларнинг раҳбарият билан тўғридан тўғри очиқ мулоқотини йўлга қўйиш мақсадида жойларда “Раҳбар ва ёшлар” учрашувлари ташкил этилди.Жумладан жорий йилнинг феврал ойида Қарши давлат университети фаоллар залида 300 нафар ёшлар, Қарши шаҳридаги Ёшлар марказида феврал ойида                  “Раҳбар ва ёш ходимлар” учрашуви 113 та иштирокчилар шундан 80 нафари ёш ходимлар, Чироқчи тумани маънавият марказида март ойида “Раҳбар ва ёшлар учрашуви” ўтказилди.Иштирокчилар сони 142 нафар шундан 66 нафар ходим ёшларни ташкил этади.Ёшлар ишлари агентлиги Қарши шаҳар бўлимида “Раҳбар ва ёш ходимлар” учрашуви ўтказилиб унда иштирокчилар сони 158 нафар шундан              135 нафари ёшлар.”Шўртангазкимёмажмуаси” МЧЖ да “Раҳбар ва ёш ходимлар”  учрашуви жорий йилнинг апрель ойида ўтказилган бўлиб иштирокчилар сони                   970 нафар шундан 824 нафари ёшларни ташкил этади. Шаҳрисабз шаҳар тиббиёт техникумида май ойида “Раҳбар ва ёшлар” учрашуви ташкил этилди.иштирокчилар сони 305 тани ташкил этиб шундан 194 нафари ёшлар. Деҳқонобод туманида “Раҳбар ва ёшлар” шиори остида очиқ мулоқот тарзидаги учрашув ташкил этилди. Учрашув туман ҳокимлиги ва касаба уюшмалари ҳамкорлигида, “Ўзбекистон касаба уюшмалари ҳаракатининг 120 йиллиги” байрами муносабати билан ўтказилди.ушбу учрашувда  313 нафар иштирокчилар шундан 80 нафари ёшларни ташкил этади.
Вилоятимиздаги ёшларда ватанпарварлик, юртга садоқат, ҳалоллик ва мардлик туйғуларини мустаҳкамлашга қаратилган вилоят ички ишлар бошқармасида ички ишлар тизимида фаолият юритаётган 30 ёшгача бўлган хотин-қизлар ўртасида давра суҳбати ўтказилди. Ушбу тадбирда 110 нафар ходимлар иштирок этган бўлиб 100 нафарини ёш ходимлар ташкил этади 2025 йилнинг 13-июнь санасида Қарши шаҳридаги маънавият ва маърифат марказида “Юртга садоқат” номли давра суҳбати ўтказилди.иштирокчилар сони 120 нафар шундан ёшлар 43 тани ташкил этади.
“15-февраль–Саратон касаллигига чалинган болалар куни” муносабати билан февраль ойида вилоят қон қуйиш марказида кўнгилли ёш ишчи-ходимлар томонидан донорлик хайрия акцияси ўтказилиб унда иштирокчилар сони 74 нафар кўнгилли ёшларни ташкил этади.
7-апрель Бутунжаҳон саломатлик куни муносабати билан барча корхона ва ташкилотларда ҳар йили югуриш ва юриш марафонлари ташкил этилади. Жумладан жорий йилнинг 18-апрель санасида Ўзбекистон касаба уюшмалари Федерациясининг Қашқадарё вилояти Кенгаши томонидан Қарши шаҳридаги “Геолог” спорт мажмуасида  корхона ва ташкилотларда фаолият юритаётган ходимлар ўртасида соғлом турмуш тарзини тарғиб этиш мақсадида  юриш марафони ташкил этилди.Ушбу марафонда иштирокчилар сони 60 нафар бўлиб шундан 35 нафари ёш ходимлар.
9-май хотира ва қадрлаш куни муносабати билан вилоятимиздаги нуроний ва фахрийлар холидан хабар олиш орқали ёшлар онггида оила муқаддаслиги қадриятларга содиқлик ғояларини шакллантириш мақсадида “Нуронийлар эъзозимизда” Эътибор ва ғамхўрлик–бурч” шиори остидаги маданий-маърифий тадбирлар амалга оширилди.Ушбу тадбирларда иштирок этган ёш ходимларнинг сони 90 нафарни ташкил этади.
Ташкилотдаги ёш ходимларга миллий қадриятларимизни сингдириш ва тарихга бўлган ҳурматини ошириш мақсадида мамлакатимизнинг тарихий обидаларига зиёрат туризми  ташкил этилди. 1781 нафар ходимларнинг 700 нафари ёш ишчи-ходимларни ташкил этади. Жорий йилнинг май ойида Қарши шаҳридаги Олимпия ва паралимпия спорт турларига тайерлаш марказида аёллар ва эркаклар ўртасида спортнинг стол тенниси ва шахмат-шашка мусобақаси ўтказилди.Ушбу мусобақада иштирок этган сони 302 нафар ходим бўлиб шундан 94 нафари ёшларни ташкил этади.
Вилоятдаги меҳнат жамоаларида жамоа шартномаларининг бажарилиши бўйича ўтказиладиган муҳокамаларда ёш ишчи-ходимларнинг иштирокини таъминлаш борасида “Жамоа шартномаси-барқарор меҳнат кафолати” мавзуида жамоа шартномасининг меҳнат муносабатларидаги ўрни ҳақида тарғибот ишлари олиб борилди. Жумладан Ғузор тумани 37-мактабда май ойида жамоа шартномаси бўйича йиғилиш ўтказилиб ушбу йиғилишда иширокчилар сони 130 нафар шундан 60 нафари ёшларни ташкил этади. Миришкор тумани ҳокимлигида май ойида жамоа шартномасининг бажарилиши юзасидан йиғилиш ўтказилиб ушбу йиғилишда иштирок этган ёш ходимларнинг сони 140 нафарни ташкил этади.
Вилоятдаги олий таълим муассасаларида таҳсил олаётган ижтимоий ҳимояга муҳтож, иқтидорли талабаларни қўллаб-қувватлаш мақсадида таъсис этилган                “Касаба уюшмалари стипендияси” бўйича ҳар бир ҳудуддан бир нафардан талабалар рўйхати шакллантирилди. Комиссия хулосаси асосида 2025-2026 йил учун  касаба уюшмалари стипендиясига Қарши давлат техника университети иқтисодиёт ва бошқарув факультети молия ва молиявий технологиялар йўналиши 2-босқич талабаси Ибрагимов Сардор Шавкат ўғлининг “Касаба уюшмалари стипендианти” стипендиясига номзоди тасдиқланди.
Касаба уюшмаси аъзоси бўлган фаол ёшларни Ўзбекистон касаба уюшмаси Федерацияси тизимидаги санаторийларда соғломлаштириш тўғрисидаги Ўзбекистон касаба уюшмалари Федерацияси Раёсатининг 2021 йил 18 майдаги 3-06 “с” сонли қарори билан тасдиқланган Низомга асосан Республика ихтисослаштирилган онкология ва радиология илмий-амалий тиббиёт маркази Қашқадарё филиали ҳамшираси Очилова Мадина Жуманазар қизининг номзоди тасдиқлансин ҳамда М.Очиловага 2025-2026 йил ҳисобидан Федерация тасарруфидаги санаторийда соғломлаштириш учун бепул йўлланма ажратилди.
Ташкилотдаги ёш ходимларнинг ташаббус ва қизиқишларини яқиндан ўрганиш ҳамда ёш ходимларнинг раҳбарият билан тўғридан-тўғри очиқ мулоқотини йўлга қўйиш мақсадида 2025 йилнинг 10 сентябрь куни Қарши давлат университети,                  2025-йилнинг 17 октябрь санасида Қарши давлат техника университетида,                        2025-йилнинг 19-ноябрь санасида Қарши шаҳар ёшлар марказида                                  “Раҳбар ва ёшлар” учрашуви ўтказилди.Ушбу учрашувга иштирок этганлар 400 нафар бўлиб шундан 340 нафари ёшларни ташкил этади.
Ёшларнинг бўш вақтларини мазмунли ўтказишларини ташкил этиш, иқтидорли ёшларни излаб топиш ҳамда уларнинг мантиқий билимларини ошириш интеллектуал салоҳиятини юксалтириш, сиёсий, ижтимоий, иқтисодий билимларини ва нутқий маданиятини ошириш мақсадида вилоятдаги корхона, ташкилот ва муассасаларда меҳнат қилаётган ёш ходимлар ўртасида 2025 йилнинг 20 август санасида Қарши шаҳридаги NASAF TRAVEL меҳмонхонаси залида Ўзбекистон касаба уюшмалари Федерациясининг Қашқадарё вилояти Кенгаши томонидан Заковат интеллектуал ўйини ташкил этилди.Ушбу турнирда корхона ва ташкилотларда фаолият юритаётган ёш ходимлардан иборат жамоалар (8 та) иштирок этди. Иштирок этувчи ёшлар сони 70 нафарни ташкил этади.
Ўзбекистон касаба уюмалари Федерациясининг Қашқадар вилоят Кенгаши тизимида 2025 йилда ёшларга оид давлат сиёсатини амалга ошириш юзасидан чора-тадбирлар Дастурининг 23-бандига асосан 2025-йилнинг 5-ноябрь куни Ўзбекистон касаба уюшмалари Федерациясининг Қашқадарё вилоят Кенгаши томонидан              “Мен донорман” акцияси ўтказилди.Акцияни юқори савияда ўтказиш мақсадида корхона ва ташкилотларда ходимлар ўртасида тарғибот ишлари амалга оширилди. Ёшларда олижаноблик, бағрикенглик туйғуларини шакллантириш мақсадида ташкил этилган ушбу беғараз тадбирда Кенгаш тизимда фаолият олиб бораётган 70 нафар ходимлар, кўнгилли ёшлар ҳамда волонтёрлар муносиб иштирок этишди.
Вилоятдаги ёшларни кичик бизнес ва хусусий тадбиркорликка кенг жалб қилиш, келажакда муносиб иш жойини топишларига кўмаклашиш мақсадида олий ўқув юрти битирувчиларини қўшма корхоналар фаолияти билан таништириш мақсадида вилоятимизаги Sulton tex корхонасига экскурсия уюштирилди. Ушбу тадбирда иштирок этган ёшлар 90 нафарни ташкил этади.
Ёшларда ватанпарварлик, юртга садоқат, ҳалоллик ва мардлик туйғуларини мустаҳкамлашга қаратилган 11 та маънавий-маърифий тадбирларда 800 нафар, Ёшлар ўртасида атроф-муҳитни асраш ва экологик маданиятни ривожлантириш мақсадида ташкил этилган “Экотуризм” акцияси доирасида 70 нафар, ташкилотдаги ёш ходимларга миллий қадриятларимизни сингдириш ва тарихга бўлган ҳурматини ошириш мақсадида мамлакатимизнинг тарихий обида ва масканларига туризм (зиёрат туризми) дастурларини амалга ошириш орқали 300 нафар ёш ходимлар иштирок этдилар.
“3-декабрь-Халқаро ногиронлар куни” муносабати билан 2025 йилнинг                 3-декабрь санасида вилоятимиздаги ихтисослаштирилган ёрдамчи мактабларга ташрифи ташкил этилди ҳамда ижтимоий ҳимояга муҳтож ёшлардан 20 нафари рағбатлантирилди.
Ўзбекистон касаба уюшмалари Федерациясининг Қашқадарё вилоят Кенгашини ижтимоий суғурта бюджетининг 2025 йилда даромад қисми   18 млрд. 992 млн. 155 минг сум белгиланган бўлиб, ҳақиқатда тушим бошқа даромадлар билан биргаликда  20 млрд. 413 млн. 671 минг  сум ёки режага нисбатан 1 млрд. 421.  516 минг  сўм кўп маблағ  тушиб, белгиланган  режа 107,0 фоизга бажарилди.
Даромадни асосий қисми  15 млрд. 218 млн. 811 минг сўм ижтимоий суғурта маблағи ҳисобидан тушиши режалаштирилган бўлиб, ҳақиқатда                       15 млрд. 716 млн. 836 минг  сўм ижтимоий суғурта маблағи тушди ёки режага нисбатан  498 млн. 25 минг сўм кўп маблағ тушиб, белгиланган  режа                          103,0  фоизга бажарилди.
Йўлланмаларнинг қисман тўлови ҳисобидан   3 млрд. 773  млн  343 минг  сўм тушум тушиши режалаштирилган бўлиб, ҳақиқатда  4 млрд. 689 млн.                     878 минг  сўм тушди ёки белгиланганидан  916 млн. 534 минг сўм кўп маблағ тушиб, белгиланган    режа  124,0  фоизга бажарилди.
Бундан ташқари йўлланмалардан нотўғри фойдаланиш ҳолатлари бўйича             2 нафар ходимлардан 6 млн. 956 минг сўм, Республиканинг бошқа вилоятлари (Тошкент шаҳридаги банклар, Телеком, Почта, Газ, ва электр тармоқлари корхонаси)дан  430 млн. 470  минг  сўм маблағ тушган.
2025 йилда  корхона ва ташкилотларда ишловчи ходимлар дам олиб санаторийларда соғлиқларини тиклашлари учун қиймати  9 млрд. 316 млн                    898 минг сўмлик 1904 дона санаторий йўлланмаларидан фойдаланиш режалаштирилган бўлиб, ҳақиқатда қиймати   11 млрд. 20 млн.  759  минг сўмлик,  2243  дона санаторий йўлланмаларидан фойдаланилди.
2025  йил  болаларни ёзги соғломлаштириш мавсумида ижтимоий суғурта маблағлари ҳисобидан  10467 нафар болалар учун 1 млрд  962  млн. 625 минг сўм маблағ сарфланди.
Ўзбекистон касаба уюшмалари Федерациясининг Қашқадарё вилоят Кенгашига 2025 йил давомида 41 372 923,5 минг сўм аъзолик бадаллари тушган ва Федерацияга ўтказиб берилган.
2025 йил давомида касаба уюшмасига аъзолик бадаллари ҳисобидан 1846 дона 9 277 841,0 минг сўмлик санаторий йўлланмалари тарқатилган.

